
TAS-SACERDOT MONS. JOSEPH AGUIS

AE 14/2023
Ghaziz Dun Guzepp,

il-migja tieghek fostna, specjalment fir-rahal ghaziz tieghek tal-Munxar, kienet dejjem
1ggib maghha entuzjazmu u pozittivita. [l-lagghat tieghek ma’ niesek, mal-hbieb tieghek u ma
kullhadd kienu mimlija tama u pozittivita. [I-hidma u I-hegga missjunarja tieghek, hallew hafna
gid. Il-prezenza ta’ tant nies anke minn barra turi dan. L-imhabba u I-ferh tieghek kienu
jinhassu minn seba’ mili boghod.

Dun Guzepp jista’ jkollna l-impressjoni li issa dan spi¢éa kollu kemm hu. Ahna nafu li
nkunu nweggghu jekk nahsbu hekk. I1-Mulej tieghek li sejjahlek, il-habib tieghek Gesu li tant
habbejt, il-Mulej imqgajjem li tak 1-Ispirtu qaddis tieghu, laqghek fi hdanu wara li hdimt tant
ghalih, wara li batejt u fraht tant ghalih.

Dun Guzepp inhossok tghidilna bil-qawwa lilna lkoll: Ha jkollkom I-Ispirtu ta’
Evangelizzazzjoni li 1-Mulej ta lili! Ha jkollkom il-kuragg u n-nuqqas ta’ biza li ta lili, biex
ixxandru lil Gesti u twassluh ma’ kulhadd!

Nitolbok Dun Guzepp, meta tiltaga’ ma’ Pawlu ta’ Tarsu, patrun u protettur tieghek, idhol
ghal Ghawdex u Malta taghna. Imma b mod specjali idhol ghalina s-sacerdoti, biex dik il-
hegga li biha mela lilek tant snin ilu, jimla biha lilna [lum. Jalla ahna wkoll inhossu bis-serjeta
u fl-intensita kollha taghha I-frazi ta’ Pawlu: “Hazin ghalija jekk ma nxandarx 1-Evangelju.”

Aghtih Mulej il-mistrieh ta’ dejjem, id-dawl ta” dejjem jiddi lilu, jistrieh fis-sliem. Amen.

Hlum, it-Tnejn 24 ta’ April 2023.

